
Moskë, 6 korrik - Lideri bjellorus
Alyaksandr Lukashenka tha se
shefi i grupit mercenar rus,
Wagner, Yevgeny Prigozhin, më
nuk gjendet në Bjellorusi.
Lukashenka kishte
ndërmjetësuar një marrëveshje
që i dha fund rebelimit të
armatosur në Rusi më 24

qershor. Tri ditë më vonë, lideri
bjellorus tha se Prigozhin
gjendej në Bjellorusi.
Mercenarët e Wagnerit për një
kohë të shkurtër morën
kontrollin e qytetit rus, Rostov-
mbi-Don, më pas marshuan
drejt Moskës. Por, ata u ndalën
pak para se të arrinin në

kryeqytetin rus, pas
marrëveshjes së ndërmjetësuar
nga Lukashenka.
Presidenti rus, Vladimir Putin,
ka deklaruar se mercenarët e
Wagnerit, që nuk morën pjesë
në rebelim, mund të shkojnë në
Bjellorusi ose t’i bashkohen
ushtrisë së rregullt ruse.

Lukashenka thotë se Prigozhini është kthyer në Rusi

Botohet nga “Epoka e re” •  Kryeredaktor: Mal QORRAJ
•  Drejtor i përgjithshëm: Sadik ZEQIRI (Tel: 044 127 434, dhe 049 127 434 e-mail: sadikzeqiri@yahoo.com)

•  ADRESA: Prishtinë, përballë ish-Selisë Qendrore të UNMIK-ut
• Tel: 038/227-557, e-mail: epokaere_mm@hotmail.com & mm_epokaere@yahoo.com

NJU-JORK, 6 KORRIK - Si forcat
ruse ashtu edhe ato ukrainase
kanë përdorur municione
thërrmuese që kanë vrarë civilë
ukrainas, tha organizata
Human Rights Watch (HRW)
në një raport të publikuar më 6
korrik.
Ky raport i HRW-së vjen në
kohën kur Shtetet e Bashkuara
po e shqyrtojnë kërkesën e
qeverisë ukrainase, e cila po
kërkon nga Uashingtoni ta
furnizojë me municione të tilla.
HRW u bëri thirrje Rusisë dhe
Ukrainës të ndalojnë së
përdoruri bombat thërrmuese
dhe i bëri thirrje ShBA-së të mos
e furnizojë Ukrainën me
municione të tilla.
Mbi 120 shtete kanë
nënshkruar një traktat
ndërkombëtar që ndalon
përdorimin e municioneve
thërrmuese. Këto municione
janë raketa dhe bomba që
shpërthejnë në ajër mbi një
objektiv dhe lëshojnë shumë
pajisje të vogla shpërthyese.
Rusia, Ukraina dhe ShBA-ja nuk
e kanë nënshkruar këtë traktat.
Një zyrtar i lartë në Pentagon
tha javën e kaluar se
municionet thërrmuese mund

të jenë të dobishme për
Ukrainën në përpjekjet e saj
për t’i larguar nga territori
forcat ruse. Megjithatë, ky
zyrtar tha se vendimi për
furnizimin e Kievit me
municione të tilla nuk është
miratuar ende për shkak të
kufizimeve që ka vendosur
Kongresi dhe për shkak të
shqetësimeve të shprehura nga
aleatët.
Ukraina ka përdorur
municione thërrmuese në
territorin e kontrolluar nga
rusët në dhe përreth qytetit
ukrainas të Izjumit, që gjendet
në lindje, vitin e kaluar, pasi
Rusia nisi pushtimin e fqinjit të
saj, tha HRW. Kjo organizatë
tha se ky konstatim mbështetet
në intervistat me mbi 100
banorë, dëshmitarë dhe
personelin lokal të
emergjencave.
Nga sulmet ukrainase janë
vrarë të paktën tetë civilë dhe
janë plagosur edhe 15 të tjerë
në Izjum, tha HRW.
Kjo organizatë paraprakisht
kishte raportuar se Rusia kishte
përdorur municione
thërrmuese në Ukrainë, që
kishin shkaktuar vdekjen e

shumë civilëve. Po ashtu,
Këshilli për të Drejtat e Njeriut
i Kombeve të Bashkuara ka
dokumentuar përdorimin e
municioneve të tilla nga të dyja
palët. “Municionet thërrmuese
të përdorura nga Rusia dhe
Ukraina po vrasin civilët tani

dhe do të vazhdojnë t’i vrasin
edhe për shumë vite të tëra”,
tha Mary Wareham,
drejtoreshë për armët në HRW.
“Të dyja palët duhet që
menjëherë të ndalojnë së
përdoruri municione të tilla
dhe të mos tentojnë të

furnizohen me armë të tilla”,
tha ajo përmes një deklarate.
Qeveria ukrainase i ka bërë
thirrje Kongresit amerikan që
t’i kërkojë administratës së
presidentit Joe Biden ta
miratojë dërgimin e bombave
thërrmuese.

HRW: Ukraina dhe Rusia ta ndalojnë 
përdorimin e bombave thërrmuese

ROMË, 6 KORRIK - Kryeministrat e
Italisë dhe Polonisë thanë se
Bashkimi Evropian duhet t'u
japë përparësi përpjekjeve për
ta ndaluar migrimin e
paligjshëm në vend që të
fokusohet në bindjen e vendeve
anëtare për ta ndarë
përgjegjësinë për ardhjet e
paautorizuara.
Kryeministrja Georgia Meloni,
liderja e krahut të djathtë të
Italisë, vizitoi Varshavën për t’u
takuar me homologun e saj
konservator polak,
kryeministrin Mateusz
Morawiecki.
Italia, duke qenë një nga
destinacionet e para për
azilkërkuesit që kalojnë Detin
Mesdhe për të arritur në
Evropë, kërkon ta zvogëlojë
numrin e mbërritjeve të tyre.

Javën e kaluar Polonia dhe
Hungaria vendosën veton ndaj
një deklarate të liderëve të BE-
së në lidhje me prioritetet për
kufizimin e ardhjeve të
emigrantëve në Bashkimin
Evropian.
Për më tepër, të dy vendet

votuan kundër një
marrëveshjeje më 8 qershor që
synonte të vendoste një
ekuilibër midis detyrimeve të
vendeve të vijës së parë dhe
kërkesës që vendet e tjera
anëtare të ofrojnë mbështetje.
Qeveritë në Varshavë dhe

Budapest këmbëngulin se
parandalimi i hyrjes së njerëzve
në BE është një qasje më e
mirë.
Pas bisedimeve të saj me
Morawieckin, Meloni tha se ajo
mendon se blloku nuk do të
jetë në gjendje të “gjejë një
zgjidhje reale” për situatën me
emigrantë. “Unë besoj se
qëndrimi ynë është në thelb i
njëjtë. Ne duam ta ndalojmë
migrimin e paligjshëm”, tha
Meloni. Duke iu referuar
qëndrimit të qeverisë polake,
ajo shtoi: “Unë nuk mund të
mos mbroj dikë që mbron
interesat kombëtare”.
Morawiecki tha se ishte
“themelore” për qeverinë e tij
që të “izolohen” kufijtë e
jashtëm të BE-së dhe se qeveria
gjithashtu kundërshtoi një

dispozitë në marrëveshjen e
qershorit që kërkon gjobitjen e
vendeve që refuzojnë të presin
një pjesë të azilkërkuesve me 20
000 euro për person.
Polonia ka pranuar miliona
refugjatë lufte nga Ukraina,
rreth 1.2 milion prej të cilëve
janë regjistruar dhe kanë marrë
të drejtën për të jetuar, punuar,
ndjekur shkollën dhe për të
marrë përfitime sociale.
Morawiecki tha se qeveria e tij
do të organizojë një referendum
këtë vit duke kërkuar nga
polakët mendimin e tyre për
pranimin e emigrantëve që kanë
hyrë ilegalisht në BE.
Të dy krerët folën gjithashtu 
në një takim të Grupit 
të Konservatorëve dhe
Reformistëve Evropianë, një
aleancë e Parlamentit të BE-së.

Italia dhe Polonia thonë se BE-ja duhet 
të fokusohet në ndalimin e migrimit

É=Åáä~=ØëÜíØ=åØ=íØ=ÇêÉàíØå=É=ë~à=âìê
áåëáëíçå= åØ= òÄ~íáãáå= É= ëÜíÉíáí
äáÖàçê= ÇÜÉ= Ñìåâëáçå~äáòáãáí= íØ
ÇÉãçâê~ÅáëØ=åØ= âêÉàí= íÉêêáíçêáå= É
hçëçîØëK=
qØ=Çó=Ä~ëÜâØÄáëÉÇìÉëáí=ì=é~àíì~å
èØ=ëáíì~í~=ØëÜíØ=ëÜèÉíØëìÉëÉ=ÇÜÉ
ëÉ= ë~=ãØ= é~êØ= ÇìÜÉí= íØ= ëÜâçÜÉí
ÇêÉàí= åàØ= òÖàáÇÜàÉàÉ= èØ= Çç
ãìåÇØëçåíÉ= òÜîáääáãáå= É

òÖàÉÇÜàÉîÉ= åØ= âçãìå~í= îÉêáçêÉ
ÇÜÉ= âíÜáãáå= É= ëÉêÄØîÉ= åØ
áåëíáíìÅáçåÉ= éØêãÉë= éêçÅÉëÉîÉ
ÇÜÉ=éêçÅÉÇìê~îÉ=ÇÉãçâê~íáâÉK=
hêóÉí~êá=hçåàìÑÅ~=íÜÉâëçá=åÉîçàØå
èØ= Ä~ëÜâØëá~= åÇØêâçãÄØí~êÉ= íØ

ã~êêØîÉëÜà~= É= lÜêáí= íØ= òÄ~íçÜÉí
åØ= éäçíåá= ÇÜÉ= ê~éçêíÉí= ãÉë
hçëçîØë= ÇÜÉ= pÉêÄáëØ= íØ= ÑìíÉå= åØ
ëÜíÉÖìå= É= åçêã~äáòáãáí= ëá= Çó

m~êíáíØ=çéçòáí~êÉ=åØ=hçëçîØ=â~åØ

eáéçâêáòá~=éçäáíáâÉ=É=^äÄáå=hìêíáí
ëÜéØêÑ~èÉí=åØ=ëàÉääàÉå=É=íáà=ëá=íØ=åàØ
ÑÉìÇ~äá= ãÉëàÉí~ê= ÇÜÉ= ~ìíçâê~íá
áå~í´çêI=èØ=ÇÉêá=ë~=áëÜíÉ=åØ=çéçòáíØ
ÑäáëíÉ=éØê=Ä~ëÜâáã=âçãÄØí~ê=ãÉ
pÜèáéØêáåØ=ÇÜÉ=ëçí=åìâ=ãìåÇ=íØ
Ä~ëÜâçÜÉí= åØ= í~âáã= ãÉ
hêóÉãáåáëíêáå= É= pÜèáéØêáëØI= bÇá
o~ã~ÒI= â~= ëÜâêì~ê= eçñÜ~à= åØ

kÇØêâ~èI= ëÜÉÑá= á= dêìéáí

^êÇÜãØêáåØ= É= hçëçîØë= åØ

o~ã~= íØ= ÉåàíÉå= â~= èØåÇêì~ê= åØ
pÜâìéI=âì=ØëÜíØ=í~âì~ê=ãÉ=âêÉêØí

eÉêÅÉÖçîáåØåI= j~äáå= É= wá= ÇÜÉ
pÉêÄáåØK

KURTI IA MBYLLI DERËN RAMËS

kìâ=ãÄ~ÜÉí=ãÉåÇ=èØ=éêÉà=é~ëäìÑíØë=èØ=åàØ

é~ê~ëÜíêì~ê=âØêâÉëØ=éØê=îáòáíØ=åØ=mêáëÜíáåØI
é~î~êØëáëÜí=èçÑíØ=ÉÇÜÉ=ÄáåÇàÉîÉ=éçäáíáâÉK=mçê
âØíØ=É=â~=ÄØêØ=íØ=ÉåàíÉå=âêóÉãáåáëíêá=^äÄáå
hìêíáI=ÇìâÉ=ãçë=éê~åì~ê=í~âáã=ãÉ
âêóÉãáåáëíêáå=É=pÜèáéØêáëØI=bÇá=o~ã~K=hó=á

éØêÖàáÖàìê= â~ÄáåÉíáí= íØ= nÉîÉêáëØ

âØêâÉëØåK= bÇÜÉ= í~åá= èØ= Ñä~ëáã
ëÛâ~= èÉåØ= É= ãìåÇìê= íØ

áåíÉêîáëíÉ=åØ=j~èÉÇçåá=íØ=sÉêáìí
íØ= ÉåàíÉåK= bÇÜÉ= ~àç= É= â~åìåáí
åìâ=ØëÜíØ=é~=îäÉêØI= ëÉéëÉ=ØëÜíØ
Ä~òØ= É= íê~ÇáíØë= íçåØK= kÉ
âêÉåçÜÉãá= ÖàáíÜ~åÇÉà= èØ
ÚëÜíØéá~=É=ëÜèáéí~êáí=ØëÜíØ=É=wçíáí

Rama: Të gjitha 
qeveritë e tjera janë 
i përgjigjur kërkesës
sonë, kjo e Kurtit jo

PRISHTINË, 6 KORRIK - Ambasada e
Gjermanisë në Prishtinë ka
konfirmuar për Radion Evropa e
Lirë se ka ndërprerë
përkohësisht bashkëpunimin
me Kosovën në disa fusha të
caktuara shkaku i
mospërmbushjes së kërkesave
të Bashkimit Evropian për
shtensionimin e situatës në veri
të Kosovës.
Nga kjo masë -  të cilën
Gjermania thotë se e mori në
përputhje me veprimet e
Brukselit - nuk preken “projektet
me sektorin e shoqërisë civile, si
dhe projektet që kemi filluar t’i
zbatojmë”. “Masat përfshijnë
shtyrjen e konsultimeve
qeveritare për bashkëpunimin
për zhvillim, pezullimin e një
partneriteti të parashikuar

dypalësh rreth klimës dhe
dorëzimin e pajisjeve specifike
për ofruesit e sigurisë”, thuhet në
përgjigjen e Ambasadës së
Gjermanisë për REL-in.
Në fund të muajit qershor, BE-ja
njoftoi se kishte vendosur disa
masa të përkohshme
ndëshkuese ndaj Kosovës, pasi
që qeveria e vendit nuk
ndërmori hapat e kërkuar nga
blloku evropian për shtensionim
të situatës në veri.
Në atë pjesë të Kosovës, të
banuar me shumicë serbe,
tensionet janë të larta që nga
fundi i majit, kur kryetarët e rinj
shqiptarë të komunave hynë në
zyrat e tyre, me gjithë
rezistencën dhe protestimin e
banorëve serbë.
Protestat e tyre u përshkallëzuan

edhe në përleshje të dhunshme,
me dhjetëra të plagosur - në
mesin e të cilëve edhe ushtarë të
misionit të Organizatës së
Traktatit të Atlantikut Verior
(NATO) në Kosovë, KFOR.
Kosova ende nuk ka ndërmarrë
ndonjë hap pavarësisht prej
thirrjeve nga komuniteti
ndërkombëtar që t’i tërheqë
kryetarët shqiptarë dhe të
organizojë zgjedhje të reja.
BE-ja pezulloi përkohësisht
punën e të gjitha grupeve
punuese për Marrëveshjen e
Stabilizim Asociimit (MSA) - që
është hapi i parë drejt
anëtarësimit në bllok - si dhe
ftesat për pjesëmarrjen e
Kosovës në takime të nivelit të
lartë.
Si BE-ja, ashtu edhe Gjermania,

kanë theksuar se këto masa janë
të përkohshme dhe mund të
hiqen nëse Kosova ndërmerr
hapat e kërkuar për shtensionim
të situatës. “Ne dëshirojmë të
theksojmë se të gjitha projektet e
prekura [nga këto masa] mund
të rifillojnë në çdo moment. Për
këtë kërkohet zbatimi urgjent i
masave të nevojshme për
shpërshkallëzim të situatës në
komunat në veri”, thuhet në
përgjigjen e Ambasadës së
Gjermanisë.
Kosova ka mbetur edhe jashtë
granteve që Bashkimi Evropian
ka miratuar për projektet në
kuadër të Kornizës për Investime
në Ballkanin Perëndimor.
Nga këto investime përfituan
Serbia, Shqipëria, Maqedonia e
Veriut dhe Bosnjë-Hercegovina,
përkatësisht Federata
boshnjako-kroate.
Korniza Investuese e Ballkanit
Perëndimor është një iniciativë e
përbashkët e BE-së,
institucioneve financiare dhe
donatorëve, që synon zhvillimin
socio-ekonomik dhe të
perspektivës evropiane të
vendeve të Ballkanit

Perëndimor.
Vlera e përgjithshme e kornizës
është 2.1 miliardë euro.
Kryeministri i Kosovës, Albin
Kurti, i ka quajtur masat
ndëshkuese të Bashkimit
Evropian “të padrejta” dhe ka
thënë se shpreson që ato të jenë
të shkurtra pasi që “Kosova është
një vend që ka nevojë për
mbështetje në zhvillimin e saj”.
Kurti tha se ai do ta vazhdojë
programin qeverisës, pasi shtoi
se “nuk mund të bëj kompromis
as me sundimin e ligjit e as me
kushtetutshmërinë e vendit”.
“Pra, këto nuk janë sanksione.
Por, është e vërtetë që janë masa
të përkohshme, por të padrejta
për shkak se Kosova dhe Qeveria
e saj janë edhe shteti, edhe
ekzekutivi më demokratik, pro-
evropian dhe progresist”, tha
Kurti. 
Ai shtoi se “shpresojmë që këto
masa të përkohshme do të jenë
fort të shkurtra ashtu që edhe
mbështetja edhe ndihma
evropiane të jenë të plota, mbase
edhe të rriten”. 
Partitë opozitare, PDK-ja, LDK-
ja dhe AAK-ja, kanë reaguar ndaj

Gjermania ndërpret bashkëpunimin
me Kosovën në disa fusha 

shkaku i tensioneve
Ambasada e Gjermanisë në Prishtinë ka ndërprerë përkohësisht
bashkëpunimin me Kosovën në disa fusha të caktuara shkaku i
mospërmbushjes së kërkesave të Bashkimit Evropian për shtensionimin
e situatës në veri të Kosovës. Masat përfshijnë shtyrjen e konsultimeve
qeveritare për bashkëpunimin për zhvillim, pezullimin e një partneriteti
të parashikuar dypalësh rreth klimës dhe dorëzimin e pajisjeve specifike
për ofruesit e sigurisë

Zyrtari i NATO-s: Prishtina dhe Beogradi 
të ndërmarrin hapa për shtensionim

Prishtinë, 6 korrik -
Ndihmëssekretari i
përgjithshëm i NATO-s për
operacionet, Tom Goffus, gjatë
vizitës së tij në Kosovë, ka thënë
se “është urgjente që si
Prishtina ashtu edhe Beogradi
të ndërmarrin hapa të
menjëhershëm për
shërshkallëzim” dhe se “zgjidhja
për stabilitet të qëndrueshëm
është një zgjidhje politike”.
“Është thelbësore që të dyja
palët t’i koordinojnë siç duhet
veprimet në terren dhe t’i
respektojnë marrëveshjet
ekzistuese”, tha ai.
Ai u ka bërë thirrje të dyja
palëve që të angazhohen në
dialogun e lehtësuar nga BE-ja
dhe që sa më shpejt ta zbatojnë
Marrëveshjen e Ohrit.
Gjatë vizitës së tij në Kosovë,
Goffus është takuar me
presidenten e Kosovës Vjosa
Osmani dhe kryeministrin e
vendit Albin Kurti.
Në takimin e Kurtit me Goffus,
Qeveria e Kosovës tha se
kryeministri ka ngritur
shqetësimin “për mungesën e
ofrimit të qartësisë nga KFOR-i”
sa i përket arrestimit të tre
policëve të Kosovës më 14
qershor “përkundër evidencës
së bollshme të ofruar nga
institucionet e Kosovës”.
Autoritetet e Kosovës kanë
thënë vazhdimisht se policët
janë rrëmbyer brenda territorit
të vendit, ndërsa ato në Serbi
kanë thënë se ata kanë qenë
“thellë” në territorin e tyre kur
janë arrestuar.
Misioni i NATO-s në Kosovë,
KFOR, më 16 qershor kishte
thënë se nuk është e qartë se ku
kanë qenë tre policët e Kosovës
në kohën e arrestimit nga forcat
serbe. “Pas arrestimit të tre
zyrtarëve të Policisë së Kosovës
më 14 qershor, misioni i KFOR-
it, i udhëhequr nga NATO-ja, ka
rishikuar vendndodhjen e
ngjarjes dhe ka folur me

përfaqësues të institucioneve
në Kosovë dhe me autoritetet
serbe. Bazuar në të dhënat e
disponueshme, mbetet e
paqartë se ku kanë qenë
zyrtarët e Policisë së Kosovës në
momentin e arrestimit”, thuhej
në komunikatën e KFOR-it.
Sipas njoftimit të qeverisë,
kryeministri ngriti edhe
shqetësimin për raportimet se
në kishat ortodokse serbe është
kontrabanduar armatim
përmes ambulancave.
Pretendimet në lidhje me
kontrabandën e armëve përmes
autoambulancave dhe ruajtjen
e tyre nëpër kisha në Kosovë i
bëri publike një ditë më parë
ligjvënësja britanike Alicia
Kearns gjatë një debati në
Parlamentin britanik.
Ligjvënësja britanike Kearns tha
se ushtarët britanikë, që janë në
kuadër të misionit të NATO-s në
Kosovë, KFOR, “zbuluan se
armët po kontrabandoheshin
përmes kufirit nga Serbia në
kishat ortodokse në Kosovë,
duke përdorur
autoambulanca”.
Misioni i KFOR-it tha se ngjarjet
që janë përmendur nga
deputetja britanike i referohen
vitit 2022 kur “një batalion i
ushtrisë britanike ishte
angazhuar në veri të Kosovës në
mbështetje të misionit të
NATO-s”.
Ky mision tha se për praninë e
pretenduar të armëve të
paligjshme është raportuar në
shtabin e KFOR-it, por gjatë
hetimeve të kryera nuk janë
gjetur prova për kontrabandë.
Gjatë takimit me zyrtarin e lartë
të NATO-s, kryeministri Kurti
gjithashtu thuhet se ka
përmendur masat ndëshkuese
të Bashkimit Evropian të
vendosura ndaj Kosovës, duke
thënë se ato kanë krijuar
asimetri në dialog. “Sundimi i
ligjit, mungesa e protestave të
dhunshme e aktiviteteve

kriminale dhe zgjedhjet e
hershme janë rruga përpara
drejt de-eskalimit dhe për këtë
qeveria është maksimalisht e
angazhuar”, thuhet në njoftimin
për medie nga Kryeministria.

Goffus takohet me
Osmanin

Ndihmëssekretari i
përgjithshëm në NATO-s për
operacione u prit në takim edhe
nga presidentja e Kosovës, Vjosa
Osmani. Në njoftimin për
medie nga Presidenca e
Kosovës u tha se me Goffus,
Osmani diskutoi për situatën e
sigurisë në veri të vendit dhe
hapat për shtensionimin e
gjendjes në këtë pjesë të vendit.
Presidentja Osmani ka theksuar
në këtë takim se institucionet e

Kosovës janë të përkushtuara që
së bashku me partnerët
ndërkombëtarë t’i tejkalojnë
sfidat aktuale dhe fuqizimin e
sundimit të ligjit.
“Po ashtu, ajo theksoi se Kosova
ka demonstruar vullnet për
deeskalim, duke ofruar
organizimin e zgjedhjeve të reja
në veri të vendit në përputhje
me kornizën ligjore të Kosovës”,
thuhet në njoftim.
Gjithashtu, Osmani citohet të
ketë thënë se institucionet e
Kosovës mbeten “të
përkushtuara ndaj përgjegjësive
[që i kanë] si një partner i
besueshëm i NATO-s, duke
kontribuar aktivisht në sigurinë
rajonale”.
Vizita e Goffus në Kosovë vjen
në kohën kur tensionet në
veriun e Kosovës, të banuar me
shumicë serbe, janë të larta dhe

bashkësia ndërkombëtare po
bën thirrje të vazhdueshme për
shtensionim të kësaj situate.
Që nga fundi i majit serbët po
protestojnë në Zveçan, Zubin
Potok dhe Leposaviq, duke
kundërshtuar që kryetarët e rinj
shqiptarë të punojnë nga
ndërtesat komunale. Banorët
lokalë serbë, po ashtu, po
kërkojnë tërheqjen e njësive
speciale të Policisë së Kosovës
nga afërsia e ndërtesave.
Serbët lokalë janë përleshur me
pjesëtarët e KFOR-it në Zveçan
më 29 maj. Nga përleshjet janë
plagosur dhjetëra persona nga
të dyja palët.
Bashkësia ndërkombëtare ka
kërkuar nga Kosova dhe Serbia
të ndërmarrin hapa për uljen e
menjëhershme të tensioneve
dhe në veri të mbahen zgjedhje
të reja lokale.

masave ndëshkuese të
Bashkimit Evropian për
Kosovën. Sipas opozitës, Kosova
është në një pozicion të keq
ndërkombëtarisht. 
Nënkryetarja e PDK-së, Vlora
Çitaku, ka theksuar se sot Kosova
është e përçarë nga brenda dhe e
sanksionuar nga aleatët. 
Kryetari i LDK-së, Lumir

Abdixhiku, ka thënë se Kosova u
pezullua në katër aspekte.
“Pezullim i fondeve të BE-së,
pezullim i MSA-së, pezullim i
takimeve të nivelit të lartë,
pezullim i vizitave bilaterale.
Sanksione Kosovës, avancim për
Serbinë. Si qenka kjo fitore për
ne? Teksa ne përjashtohemi nga
programet ushtarake me NATO-

n, Serbia vazhdon misionet
paqeruajtëse me ta. Teksa ne
humbasim nga programi 7.5
miliardësh për zhvillim digjital,
shtetet e rajonit ecin me hapa të
mëdhenj. Kam takuar në
vazhdimësi biznese nga
komuniteti i IT-së, punëdhënës
të jashtëzakonshëm, me
potencial dhe më të madh. Sot

humbasin ata dhe të rinjtë që do
të punësonin në vazhdimësi”, ka
shkruar Abdixhiku. 
Kryetari i AAK-së, Ramush
Haradinaj, ka theksuar se duke
qenë i vetëdijshëm se Kosova me
këtë kryeministër po hyn në një
rrugë pa krye, para pak ditësh ka
kërkuar mocion për shkarkimin
e Albin Kurtit. “Sanksionet e BE-

së ndaj Kosovës dhe
paralajmërimet e ShBA-së se
Qeveria e Kosovës është në rrugë
të gabuar, e dëshmojnë se sa e
rrezikshme dhe e pashpresë
është gjendja, e cila,
fatkeqësisht, do të shkojë duke u
përkeqësuar gjithnjë e më
shumë”, ka shkruar Haradinaj në
“Facebook”.

PRISHTINË, 6 KORRIK -
Presidenti i Serbisë,
Aleksandër Vuçiq, ka thënë të
enjten se do të kërkojë një
bisedë me shefin e NATO-s,
Jens Stoltenberg dhe, pas saj,
një seancë urgjente të Këshillit
të Sigurimit të Kombeve të
Bashkuara (OKB) për shkak të
situatës në Kosovë. Ai ka thënë
se do të kërkojë që Këshilli i
Sigurimit ta urdhërojë KFOR-

in që, bazuar në detyrimet e
Rezolutës 12 44, të
parandalojë çdo veprim të
mëtejshëm nga strukturat e
sigurisë së Kosovës, që
“kërcënon jetën, lirinë,
sigurinë dhe mbijetesën e
serbëve në Kosovë”, për ta
kryer “çmilitarizimin e të
gjitha formacioneve të
armatosura”. 
Vuçiqi tha se Serbia bëri

gjithçka që mundi për ta
shtensionuar situatën në
Kosovë, por se në Kosovë po
kryhet një “aksion i pogromit,
persekutimit dhe spastrimit
etnik” të serbëve, i cili është
“mirë i organizuar dhe i
mbështetur nga një pjesë e
komunitetit ndërkombëtar”.
Sipas tij, në Kosovë po bëhet
“kriminalizimi i popullit
serb”.

Vuçiqi thotë se do të kërkojë seancë për Kosovën në Këshillin e Sigurimit të OKB-së

PRIZREN, 6 KORRIK - UNDP-ja
përmes projektit “Fuqizimi i
veprimit lokal për klimën” ka
përfunduar intervenimet në
tri shtigje të gjelbra - në tri
lokacione të ndryshme në
Prizren. 

Kryetari i komunës, Shaqir
Totaj, ka thënë se janë
vendosur konstruksione për
mbajtjen e bimëve dhe janë
mbjellë bimë të llojit “Hedera
Helix”, të cilat së shpejti do të
krijojnë kurora natyrale dhe

hijezim në këto shtigje.
“Vazhdojmë përkushtimin
tonë për kujdesin ndaj
hapësirave të gjelbra, që janë
të shumta në komunën e
Prizrenit”, k shkruar Totaj në
“Facebook”.

Përfunduan intervenimet në tri shtigje të gjelbra në Prizren 

LIPJAN, 6 KORRIK - Dhoma e Tregtisë
dhe Industrisë Kosovë ka
nënshkruar memorandum
bashkëpunimi me komunën e
Lipjanit përmes të cilit pajtohen
të krijojnë partneritet të
qëndrueshëm me qëllim të
shkëmbimit dhe ofrimit të
këshillave profesionale për
bizneset dhe nga vetë bizneset,
në fusha të ndryshme, si dhe
asistimit, promovimit dhe
përkrahjes së bizneseve. 
Nënkryetari i Dhomës së Tregtisë,
Arsim Selmonmusaj, ka thënë se
bizneset që DHTIK-ja përfaqëson
mirëpresin bashkëpunimin me
komunën e Lipjanit, gjithashtu
shprehu gatishmërinë e Dhomës
për promovim të ofertave
përkrahëse për zhvillim të
bizneseve në komunën e

Lipjanit.
Ndërsa drejtori për Ekonomi dhe
Zhvillim në komunën e Lipjanit,
Valon G. Pacolli, ka falënderuar
Dhomën e Tregtisë dhe
Industrisë së Kosovës, duke
theksuar se përmes
memorandumit do të thellohet
bashkëpunimi ndërmjet dy
palëve dhe së bashku do të
trajtohen edhe barrierat që hasin
bizneset në nivele më të larta, të
cilat ushtrojnë veprimtarinë e
tyre në Lipjan.
Pacolli ka theksuar se prioritet i
komunës mbetet zhvillimi
ekonomik. “Prandaj në
vazhdimësi mbështesin bizneset
dhe për këtë kanë ndarë edhe
Zonën Ekonomike në fshatin
Qylagë të komunës së Lipjanit”,
ka thënë Pacolli.

Dhoma e Tregtisë nënshkruan memorandum
bashkëpunimi me komunën e Lipjanit

PODUJEVË, 6 KORRIK - Kryetari i
komunës së Podujevës, Shpejtim
Bulliqi, bashkë me drejtoreshën e
Shëndetësisë, Adelina Stublla,
ushtruesin e drejtorit të QKMF-së,
Bajram Bajgora, dhe stafin
shëndetësor të QKMF-së, kanë
vizituar hapësirat e radiologjisë
dhe emergjencës, aty ku janë
vendosur dy aparaturat e reja
vertebrogrami dhe rëntgeni

mobil.  
Vertebrogrami është aparaturë
radiologjike për fotografimin e
gjithë boshtit kurrizor. Kjo
aparaturë shërben për zbulimin
e hershëm të deformimeve të
boshtit kurrizor skoliozës
patologjike dhe patologjive të
tjera. 
Rëntgeni mobil është aparat i
lëvizshëm përmes të cilit

fotografohet çdo pjesë trupi, do
të shfrytëzohet për rastet e rënda
të emergjencës dhe rastet
shtëpiake të palëvizshme me
indikacion të domosdoshëm për
fotografim. 
Kryetari Bulliqi ka thënë se
angazhimi si qeverisje komunale
është të përmirësohen shërbimet
shëndetësore për pacientët në
QKMF dhe në qendrat e tjera.

QKMF-ja në Podujevë furnizohet me dy aparatura 
të reja, vertebrogramin dhe rëntgenin mobil 

RAHOVEC, 6 KORRIK - Kryetari i
komunës së Rahovecit, Smajl
Latifi, ka nënshkruar vendimin
për caktimin e Shtabit Komunal
për Korrje-shirje për vitin 2023.  
Shtabi Komunal ka për detyrë
të bëjë përcjelljen e korrje-

shirjeve në terren, në gjithë
territorin e komunës së
Rahovecit, gjatë tërë fushatës
deri në përfundim të saj. Pika
tre e vendimit e obligon
shtabin komunal që me kohë
ta njoftojë kryetarin e komunës

si dhe personat e tjerë
kompetentë nga sfera e
bujqësisë si dhe Ministrinë për
Bujqësi, Pylltari dhe Zhvillim
Rural, me raporte kohë pas
kohe lidhur me rrjedhën e
korrje-shirjeve.

Komuna e Rahovecit formon
Shtabin Komunal për 
Korrje-shirje për vitin 2023

KLINË, 6 KORRIK - Të enjten
rreth orës 12:45 treni ka
goditur një veturë në fshatin
Videjë të Klinës. Për pasojë,
një person ka humbur jetën.
Lajmin e ka bërë me dije
Policia e Kosovës përmes një
komunikate për medie.

“Policia menjëherë ka dalë në
vendngjarje. Aty është
kuptuar që si pasojë e
aksidentit një person (vozitësi
i veturës) është lënduar rëndë.
Ai është dërguar në
emergjencën e spitalit rajonal
në Pejë. Ekipi mjekësor ka

konstatuar vdekjen e
viktimës”, thuhet në
komunikatë.
Me urdhër të prokurorit të
shtetit trupi i viktimës
dërgohet në Institutin e
Mjekësisë Ligjore në Prishtinë
për obduksion.

Treni godet një veturë në Klinë, vdes një person

PRISHTINË, 6 KORRIK - Kryetari
i AAK-së, Ramush
Haradinaj, ka thënë se para
25 vjetëve Loxha heroike u
përball me armikun, duke
shënuar një kapitull të
lavdishëm të luftës sonë për
liri. “Sot kujtojmë trimat e

UÇK-së dhe ata që u
përjetësuan: Tahir Shala,
Rrustem Bruqi, Enver Alaj,
Lumni Surdulli e Xhavit
Qufaj. Po ashtu, kujtojmë
luftëtarët nga fshati Rudicë,
Nimon Bajraktari, Haki
Ahmetxhekaj e Bashkim

Mehmetaj, që ranë në
rrugën e tyre për t’i sjellë
armët e lirisë. Në të njëjtën
ditë ra dhe bashkëluftëtari
Arsen Mazrekaj. Lavdi e
përjetshme të rënëve për
liri!”, ka shkruar Haradinaj
në “Facebook”.

Haradinaj përkujton nëntë dëshmorë

BE-ja: Shpallja e dy organizatave 
në veri terroriste, hap i njëanshëm

PRISHTINË, 6 KORRIK - Bashkimi
Evropian tha për Radion Evropa
e Lirë se vendimi i Qeverisë së
Kosovës për t’i shpallur
“Mbrojtjen Civile” dhe
“Brigadën e Veriut” organizata
terroriste është “hap i
njëanshëm” që, sipas bllokut,
nuk i kontribuon uljes së
tensioneve. 
Qeveria e Kosovës më 29
qershor i shpalli këto dy
organizata si terroriste. Ato
besohet se veprojnë në veriun e
Kosovës dhe numërojnë qindra
pjesëtarë nga radhët e
komunitetit serb, që janë
shumicë në këtë zonë. “Ky
cilësim [shpallja si organizata
terroriste] është hap i
njëanshëm dhe nuk i
kontribuon shtensionimit të
situatës dhe gjetjes së rrugës për
të adresuar problemet
ekzistuese në një mënyrë të
qëndrueshme”, tha zëdhënësi i
bllokut evropian, Peter Stano,
në një përgjigje për Radion
Evropa e Lirë.
Stano shtoi se liderët e 27

shteteve anëtare të BE-së gjatë
një takimi të mbajtur javën e
kaluar bënë thirrje për
shtensionim të menjëhershëm
të situatës në veri të Kosovës.
“Ne përsërisim thirrjen për të
dyja palët që të përmbahen nga
çdo veprim apo retorikë që
mund të çojë në rritjen e
mëtejme të tensioneve dhe që
urgjentisht të ndërmarrin hapa
për të shtensionuar situatën
aktuale në veri të Kosovës në
linjë me propozimin e bërë nga
përfaqësuesi i lartë, Josep
Borrell, më 22 qershor dhe
deklaratës së BE-së të 3
qershorit”, tha Stano.
Edhe Departamenti amerikan i
Shtetit i ka thënë më herët
Radios Evropa e Lirë se Kosova
nuk është koordinuar me ta e as
me partnerët e tjerë
perëndimorë lidhur me
vendimin e ndërmarrë për
“Mbrojtjen Civile” dhe
“Brigadën e Veriut”.
Kryeministri i Kosovës, Albin
Kurti, ka argumentuar se
“Mbrojtja Civile” dhe “Brigada e

Veriut” paraqesin “kërcënim
serioz dhe të drejtpërdrejtë për
rendin kushtetues dhe sigurinë
në Kosovë”. Sipas tij, këto dy
organizata kanë kryer veprime
“me elemente terroriste”, si:
sulme të armatosura ndaj
pjesëtarëve të Policisë së
Kosovës, pjesëtarëve të Misionit
të Bashkimit Evropian për
Sundim të Ligjit - EULEX dhe
ushtarëve të misionit të NATO-s
në Kosovë, KFOR.
Autoritetet në Kosovë kanë
sqaruar se vendimi për shpalljen
e këtyre dy organizatave
terroriste nuk do të prekë askënd
që mund të ketë kryer vepra
penale para këtij vendimi. Sipas
ligjit në Kosovë, kur organizatat
shpallen terroriste, aktiviteti i
tyre ndalohet menjëherë. Çdo
aktivitet i mëtejmë i tyre do të
bartte pasoja të rënda ligjore.
Që nga përfundimi i luftës më
1999 në Kosovë operojnë
struktura ilegale, të mbështetura
dhe financuara nga shteti i
Serbisë.
Një ndër to është edhe

“Mbrojtja Civile”, e cila ka dalë
publikisht më 2011. “Mbrojtja
Civile” në Serbi funksionon në
kuadër të Ministrisë së Punëve
të Brendshme dhe roli i saj
është të reagojë në situata
emergjente të rrezikut, siç janë
përmbytjet, tërmetet e të
ngjashme.
Shuarja e saj është paraparë në
marrëveshjen e arritur në mes
të Kosovës dhe Serbisë më 2015
në kuadër të dialogut për
normalizimin e marrëdhënieve.
Ndërkaq, në gusht të vitit 2022,
në pjesën veriore të Kosovës, u
shfaqën grafite me një logo dhe
mbishkrimin “Brigada e Veriut”
në serbisht.
Përveç grafiteve me logo të saj
në disa rrugë dhe objekte të
ndryshme në pjesën veriore të
Kosovës nuk dihet se kush
qëndron pas saj, nëse ka
anëtarë aktivë dhe cili është roli
i tyre.
Shpallja e “Mbrojtjes Civile” dhe
“Brigadës së Veriut” si
organizata terroriste vjen në
kohën kur tensionet në veri të

Kosovës janë rritur.
Që nga fundi i majit serbët në
Zveçan, Leposaviq dhe Zubin
Potok po kundërshtojnë që
kryetarët e rinj shqiptarë të
punojnë nga ndërtesat
komunale. Ata, po ashtu, po
kërkojnë tërheqjen e njësive
speciale të Policisë së Kosovës
nga veriu.
Që nga ajo kohë në veri janë
shënuar disa incidente me
shok-bomba dhe granata dore
si dhe më 29 maj në Zveçan
protestuesit serbë janë
përleshur me pjesëtarët e
KFOR-it. Nga këto përleshje
kanë mbetur të lënduar
dhjetëra persona nga të dyja
palët.
Bashkësia ndërkombëtare i ka
kërkuar Kosovës dhe Serbisë të
ndërmarrin hapa të
menjëhershëm që të ulen
tensionet në veri. Kosovës po i
kërkohet të organizojë zgjedhje
të reja në katër komunat
veriore, ndërkaq Serbisë t’i
bindë serbët që të marrin pjesë
në procesin zgjedhor.

PEJË, 6 KORRIK - Gjykata
Themelore në Pejë ka hedhur
poshtë kërkesën e prokurorit
Rasim Maloku për caktim të
masës së sigurisë për vilat e
sekuestruara në tetor të vitit të
kaluar në Brezovicë. 
Rreth 76 objekte u patën
sekuestruar përkohësisht në
aksionin për sekuestrimin e
objekteve të ndërtuara në

Brezovicë në Zonën II të
Parkut Kombëtar “Sharri”, pasi
dyshohej se janë ndërtuar në
kundërshtim me ligjin.
Të njëjtat tashmë janë liruar
dhe do t’u kthehen pronarëve.
Lajmin e ka konfirmuar për
“Telegraf”-in zëdhënësja e
Gjykatës së Pejës, Tringa
Zhuti. “E konfirmojmë se me
Urdhrin e Gjykatës Themelore

në Pejë UGJK, nr. 161/22, të
datës 06.07.2023, është
hedhur si e pasafatshme
kërkesa e Prokurorisë
Themelore në Ferizaj për
masë të përkohshme për
sigurimin e pasurisë së
sekuestruar. Është marrë
vendim për lirimin e tyre dhe
të njëjtat do t’u kthehen
pronarëve”, ka thënë Zhuti.

Sipas Prokurorisë Themelore
në Ferizaj, këto objekte janë
ndërtuar në kundërshtim me
Ligjin për Parkun Kombëtar
“Sharri” si dhe Planin
Hapësinor për Pakun
Kombëtar “Sharri”.
Këto objekte, siç bëhej e ditur
nga prokuroria, “janë
ndërtuar duke keqpërdorur
detyrën zyrtare nga të

pandehurit në këtë rast, me
lëshimin e lejeve ndërtimore
në kundërshtim me ligjet që
rregullojnë Parkun Kombëtar
‘Sharri’, me marrje të ryshfetit,
dhënie të ryshfetit, me çka
kanë degraduar mjedisin në
këtë zonë, kështu që edhe
objektet janë rrjedhojë e
veprave penale të përshkruara
më lart”.

Gjykata e Pejës merr vendim për lirimin 
e vilave të sekuestruara në Brezovicë

PRISHTINË, 6 KORRIK - Bashkimi i
Sindikatave të Pavarura të
Kosovës kareaguar në lidhje me
plotësim-ndryshimin e Ligjit
për Skemat Pensionale të
financuara nga shteti. “Lajmi
përkitazi me miratimin e
projektligjit për plotësim
ndryshimin e Ligjit për Skemat
Pensionale të Financuara nga
Shteti, nr. 04/L-131, obligon
partnerin tonë social edhe për
punë më intensive drejt
plotësimin e kërkesave.
Bashkimi i Sindikatave të
Pavarura të Kosovës thërret
deputetët e Kuvendit të Kosovës
që sa më parë ta miratojnë këtë

projektligj për t’i hapur rrugë
shpalljes së shumëpritur të tij që
të mund të fillojë e të zbatohet
për të rritur sado pak
mirëqenien sociale e
ekonomike të qytetarëve që
derdhën djersën gjithë andej
vendit tonë për të mirën e
përbashkët. Kërkesat e
Bashkimit të Sindikatave të
Pavarura të Kosovës ishin
kërkesa të arsyeshme dhe do të
jenë edhe në vazhdim të
arsyeshme e të pandalshme”,
thuhet në reagimin e BSPK-së. 
Bashkimi i Sindikatave të
Pavarura të Kosovës ka
theksuar se pret që sa më parë

të caktohet e të miratohet edhe
vlera e duhur financiare e pagës
minimale e të negociohet vlera
e re për vitin 2024, gjithashtu të
bëhet nënshkrimi i Kontratës së
Përgjithshme Kolektive. “Së
bashku me plotësim
ndryshimin e Ligjit për Skemat
Pensionale të Financuara nga
Shteti, po edhe me miratimin e
Ligjit për Sigurimin
Shëndetësor të nisë ndërtimi i
mirëqenies së duhur sociale e
ekonomike për të punësuarit
po edhe për familjet e tyre e
njëkohësisht edhe për të gjithë
qytetarët”, thuhet në reagimin e
BPSK-së.

Ndryshimi i Ligjit për Skemat Pensionale, reagon BSPK-ja

Faton DËRMAKU

Prishtinë, 6 korrik - Ministrja e
Ekonomisë, Artane Rizvanolli,
ka marrë pjesë në ceremoninë e
certifikimit të 272 të rinjve të
raundit të 6-të të trajnimeve të
TIK-ut në kuadër të “ICT for
Kosovo’s Growth”.  
Të rinjtë u certifikuan në
trajnimet e kryera në Java
Programming, Cyber Security,
Web Development, Python,
Bigdata dhe Machine Learning.
Në total, 1 868 të rinj janë
trajnuar dhe 1 513 janë

certifikuar, ku 38.3 % e tyre janë
vajza. Këta të rinj do të
kontribuojnë në zhvillimin e
sektorit tonë të TIK-ut dhe të
ekonomisë sonë.
Projekti për trajnimin e të rinjve
në shkathtësitë digjitale është
ideuar nga Ministria e
Ekonomisë dhe është financuar
nga Bashkimi Evropian në
kuadër të Programit IPA 2017.
Projekti i certifikimit të të rinjve
ka për qëllim t’i plotësojë
kërkesat e tregut për fushën e
shkathtësisë digjitale dhe
biznesore, për rritjen e
konkurrueshmërisë së

bizneseve kosovare digjitale dhe
tradicionale dhe për rritjen e
eksportit të bizneseve të Kosovës
përmes përdorimit të TIK-ut.
Kosova ka mbi 1 500 kompani të
TIK-ut dhe më shumë se gjysma
e tyre i eksportojnë shërbimet e
tyre kryesisht në ShBA dhe BE,
dhe këto eksporte janë rritur për
113 % në vitin 2022 krahasuar
me vitin 2021.
Në ceremoni, veç ministres
Rizvanolli, ka marrë pjesë edhe
Johannes Stenbaek nga Zyra e
BE-së në Kosovë, Zana Tabaku
nga STIKK dhe përfaqësues të
fushës së TIK-ut.

Certifikohen 272 të rinj në shkathtësitë digjitale

E çuditshme për ta thënë sot,
por ka pasur një periudhë kur
askush nuk priste asgjë nga
James Cameron. I lindur në
vitin 1954 në Kapuskasing të
Kanadasë, James Francis
Cameron kishte një ecuri
mesatare në shkollë dhe pas
përfundimit të gjimnazit
punësohet si shofer kamioni.
Kjo deri vitin 1977, kur një ditë
shkon në kinema, sheh një nga
seritë e filmit “Star Wars” dhe
vendos se bota e filmit do të
jetë e ardhmja e tij. Katër vite
më vonë, ai realizoi një film me
një buxhet modest (i paguar
me paratë e një shoqate
dentare). Me titull
“Xenogenesis”, ai ishte një film
praktikisht amator, por që i bën
përshtypje Roger Corman, i cili
e dëshiron atë në studion e tij.
Këtu regjisori i ardhshëm i
“Avatar” bën pak nga gjithçka:
nga asistent/regjisorin tek
skenaristi, nga njësia e dytë pas
kamerës deri tek skenografia.
Në këtë fazë Cameron dallohet
në fusha të ndryshme: është
shumë i talentuar në vizatim
(si artistik ashtu edhe
industrial), ka një sy të mirë,
dhe me zgjuarsinë e tij të
spikatur është në gjendje të
zgjidhë problemet e një filmi,
dhe di të shkruajë.
Por ai është totalisht i huaj për
Hollywood-in, dhe fati i tij

duket të jetë ai i një tekniku
prodhimesh me një buxhet të
ulët. Nuk është rastësi që u
përfshi në drejtimin e efekteve
speciale të filmit “Piranhas”
(1978) dhe “Piraña Fear”
(1982). Për fatin e tij, regjisori i
sagës mbi peshkun e
rrezikshëm mishngrënës
largohet dhe kjo detyrë i
caktohet Cameron.
Seria e radhës nuk ishte një
prodhim shumë cilësor, por
gabimet e regjisorit kanadez
ishin deri diku të
pashmangshme, si për shkak të
kushteve në të cilat ai është i
detyruar të punojë, po ashtu
edhe për shkak se filmi është
shumë i ngatërruar nga
producenti.
Karriera e Cameron si regjisor u
duk sikur kishte prekur fundin.
Por ai kishte një talent si
skenarist. Ndaj filloi që të
shkruante skenarë. Skenari i tij i
parë është një film i vogël
fantastiko-shkencor që ngjall
interesin e një personazhi të
pamundur: Mister Univers,
guvernatorit të ardhshëm të
Kalifornisë Arnold
Schwarzenegger.
Në atë kohë, bodybuilder-i
kishte filluar të pëlqehej nga
Hollywood-i teksa edhe emri i
Cameron nisi të përmendej
gjithnjë e më dendur. Kështu,
ndërsa nis të marrë formë

projekti për filmin
“Terminator”, James merr disa
detyra për shkrimin e skenarit.
Tani duhet kuptuar një gjë:
vazhdimi i një filmi në serinë e
radhës, është sot pjesë e një
diskursi organik të lidhur me
zhvillimin e pronësisë
intelektuale. Ti krijon një vepër
komerciale, me synimin e
deklaruar të zgjerimit të saj në
një mijë mënyra të ndryshme,
gjithmonë nëse kjo gjë është e
suksesshme.
Në vitet 1980, vazhdimet e
filmave në seri të rja, ishin një
ide që u shfaq vetëm më vonë,
si një mënyrë e lehtë për të
vazhduar vjeljen e përfitimeve
të diçkaje që ishte shkuar mirë.
Gjithsesi një praktikë e tillë në
atë kohë nuk ishte një punë
prestigjioze.
Prandaj kur Cameron merr
përsipër të shkruajë vazhdimin
e filmit “Rambo:First Blood”
dhe “Aliens”, kjo nuk ndodh
sepse Hollywood-i a pa atë si
një talent të madh. Në fakt,
ishte  krejtësisht e kundërta. Në
atë kohë, Hollywood-i e
vlerësonte atë si një tregtar të
ndershëm, të cilit mund t’i
besoheshin punë tregtare pa
asnjë pretendim artistik.
Ndoshta Cameron e ndjen
paksa këtë, sepse në shkrimin e
skenarëve të dy filmave nuk jep
më të mirën. Në fakt, ai

shkruan skenarin vetëm të
njërit nga filmat. Më pas ai
ndryshon sheshet e xhirimit
dhe disa detaje, dhe ua dorëzon
punën klientëve përkatës.
Skenari i “Rambo 2:Revenge”
është rishikuar pjesërisht nga
Silvester Stallone, i cili e
thjeshton dhe e shkurton.
Ndësa ajo e vazhdimit të
“Aliens” mbetet praktikisht
identike.
Dhe Cameron e pëlqen shumë
atë skenar, sepse sheh në të
shumë potencial.
Deri në pikën që pas suksesit të
madh të “The Terminator”, kur
askush nuk dëshiron ta xhirojë
vazhdimin e tij, dhe ai pranon
ta drejtojë vetë. Midis viteve
1985-1986, “Rambo 2” dhe
“Aliens” arrijnë në kinema dhe
janë suksese të
jashtëzakonshme me publikun.
Megjithatë, kritikët lavdërojnë
vetëm të dytën. Pse? Sepse i dyti
drejtohet nga James Cameron.
Duke parë në retrospektivë,
është e qartë se që të dy filmat
janë kryesisht të mbivendosur:
të njëjtat premisa narrative, i
njëjti mision, e njëjta strukturë,
i njëjti progresion dramatik.
Madje ka edhe të njëjtat skena
(si p.sh veshja e toreadorit, e
zakonshme si për John Rambo
po ashtu edhe për Ellen Ripley).
Ajo që bën dallimin (përveç
zhvillimit të personazheve dhe

sofistikimit të skenarit), është
se George P. Cosmatos, regjisori
i “Rambo 2”, është një autor i
një stili shumë tradicional, dhe
i paaftë për të shfrytëzuar
maksimalisht 25 dollarët e
buxhetit që kishte në
dispozicion.
Dhe sot filmi i tij (që bëri
gjithashtu histori) duket si një
film me buxhet të ulët i viteve
1970, për shkak të mënyrës së
xhirimit të aksionit, dhe për
shkak të një lloj shkapërderdhje
të vënies në skenë. Ndërkohë
filmi “Aliens”, pavarësisht një
buxheti modest prej vetëm 15
milionë dollarësh, na shfaqet
sërish si një realizim shumë
modern, vizionar dhe
spektakolar, me një ritëm të
furishëm dhe me skena të
shkëlqyera.
Merita për këtë është e
talenteve të shumë–anshme që
zotëron James Cameron, i cili u
angazhua praktikisht në çdo
departament të produksionit,
duke projektuar dhe drejtuar
dhe redaktuar një kryevepër të
përjetshme. Në filmografinë e
tij ka filma më të suksesshëm
dhe më domethënës se “Aliens”,
por pikërisht tek ky film ne
kuptojmë më së miri talentin e
pakufishëm të Leonardo Da
Vinçit modern, që është
pikërisht James Cameron.

James Cameron,
‘Leonardo Da Vinçi’ 

i sotëm 
Me filmat “Rambo 2” dhe “Alien”, regjosori i “Avatar” e revolucionarizoi mënyrën e kuptimit të vazhdimit të një filmi.

Vetëm se Da Vinçi i parë vetëm ka shkruar, i dyti edhe e ka regjistruar. Ndryshimi është aty dhe mund të shihet



10 E PREMTE, 7 KORRIK 2023

Kassel, 6 korrik - Alban Meha
nuk do të tërhiqet nga futbolli
dhe në moshën 37-vjeçare ka
rinovuar kontratën edhe për
një tjetër sezon. Ish-
mesfushori i kombëtares
shqiptare aktualisht luan në
ligën e katërt gjermane me
skuadrën Hessen Kassel. Ka
qenë vetë klubi që ka
zyrtarizuar rinovimin e

kontratës duke e konsideruar
Mehën një nga më të
rëndësishmit në skuadër për
shkak të përvojës që ai ka, por
edhe për vizionin dhe formën
që po kalon pavarësisht se
është në moshën 37-vjeçare.
Ndërkohë, Meha do ta
ushtrojë edhe rolin e
ndihmëstrajnerit te skuadra
U17. “Jam shumë i lumtur që

mund të luaj edhe një vit në
Hessen Kassel dhe të fitoj
përvojë si trajner në të
ardhmen. Dua që njohuritë e
mia për situata të ndryshme
të lojës t’ua përcjell lojtarëve
tanë të rinj dhe t’i ndihmoj
ata të bëjnë hapin e
ardhshëm në karrierën e
tyre”, u shpreh Meha pas
rinovimit.

Meha vazhdon me Hessen Kassel, do të jetë edhe trajner 

Veton ZYMBERI, redaktor i sportit

Gjeraj pensionohet nga futbolli në moshën 39-vjeçare 

Veton ZYMBERI 

PRISHTINË, 6 KORRIK - Një prej
futbollistëve më të mirë në
futbollin e pasluftës në Kosovë,
Robert Gjeraj, ka vendosur të
pensionohet. Pavarësisht viteve,
Gjeraj kudo që ka luajtur ka lënë
gjurmë dhe në vitin e fundit arriti
që me skuadrën e Lirisë të
rikthehet në Superligën e futbollit. 
39-vjeçari të enjten në “Facebook”
konfirmoi se do t’i japë fund
futbollit të luajtur. Gjeraj tregoi se
ndihet krenar me karrierën
personale në futboll. Ai arriti të
fitojë të gjithë trofetë e
mundshëm. “Të dashur miq, dua
t’ju njoftoj se kam marrë
vendimin që të pensionohem nga
futbolli aktiv në moshën 39-
vjeçare. Nuk ishte aspak e lehtë ta
marrë këtë vendim pas 22 vitesh
të mrekullueshme në sportin e
futbollit. Fitova gjithçka dhe

shijova çdo moment në fushat e
blerta të vendit tonë. Është e
vështirë të shprehem pasi po
largohem nga fusha e blertë pas
më shumë se dy dekadave, andaj
fjalët s'mund t’i përshkruajnë
emocionet që kam sot. Po
largohem pasi arrita qëllimin tim
me ekipin e zemrës dhe
vendlindjes, andaj kjo më bën të
lumtur”, ka thënë Gjeraj, i cili më
pas i ka falënderuar klubet ku ka
luajtur, trajnerët, tifozët dhe
drejtuesit e klubeve. “Personalisht
dhe me shumë sinqeritet dua t’i
falënderoj të gjithë drejtuesit,
bashkëlojtarët, trajnerët e tifozët
që më ndihmuan shumë gjatë
këtij rrugëtimi tim shumëvjeçar.
Falënderoj Shkollën e Futbollit
Shkëndija nga Prizreni, KF Lirinë,
KF Getoari, KF Besa, KF
Vëllaznimin, Trepçën ’89,
Ballkanin dhe gjithashtu
Përfaqësuesen e Kosovës. Ishte
kënaqësi të kontribuojë në klubet

tuaja dhe për shtetin tim, teksa ju
falënderoj për çdo gjë që keni bërë
për mua”, ka shtuar ai. 
Ish-mbrojtësi i shumë klubeve
elitare ishte profesionist i vërtetë si
në fushën e gjelbër ashtu edhe
jashtë saj ku bashkëpunimi me
mediet ka qenë në nivelin më të
lartë. Gjeraj nuk harroi pa i
falënderuar të gjitha mediet në
Kosovë dhe Shqipëri. “Dua t’i

falënderoj edhe gazetarët dhe
mediet në Kosovë dhe Shqipëri që
më përcollën në çdo hap deri më
sot, pasi pa ju nuk mund të isha ky
që jam sot”, ka përfunduar ai. 
Gjeraj nuk ka dhënë detaje se cila
do të jetë e ardhmja e tij, por
gazeta ka mësuar se ai më shumë
gjasë do ta marrë drejtimin e
skuadrës së juniorëve të Lirisë së
Prizrenit. 

FIBA 3×3 U23 në Prishtinë
Prishtinë, 6 korrik - Sheshi
“Zahir Pajaziti” do të jetë
vendtakimi i adhuruesve të
basketbollit 3×3 për tri ditë me
radhë. Për herë të parë në
Kosovë do të organizohet FIBA
3×3 U23 Nations League nga 10
deri 12 korrik. Në këtë ngjarje do
të marrin pjesë gjashtë shtete te
meshkujt dhe gjashtë te femrat,
ku priten sfida interesante.

Gjithashtu, për herë të parë do
të debutojë Kosova në këtë garë,
po ashtu në të dyja
konkurrencat. Shtetet
pjesëmarrëse janë Gjermania,
Holanda, Greqia, Turqia,
Hungaria dhe Kosova në të dyja
konkurrencat. Të gjitha
ndeshjet do të zhvillohen në
sheshin “Zahir Pajaziti”, aty ku
pritet spektakël i 3×3. Ndeshjet

fillojnë nga ora 14:30 dhe do të
zgjasin deri në orën 21:00, kurse
finalet fillojnë nga ora 20:00. Për
Kosovën te meshkujt do të
luajnë: Mirlind Zekaj, Donat
Rexhepi, Drilon Shala dhe
Fatlind Shoshaj, ndërkohë te
femrat për Kosovën do të
paraqiten: Agnesa Rrahmani,
Enisa Kamerolli, Sara Vraniqi
dhe Anilë Selmani. 

Federata e Basketbollit e
Kosovës fton të gjithë
adhuruesit e basketbollit dhe
basketbollit 3×3 që ta përcjellin
këtë ngjarje shumë të
rëndësishme. Për pjesëmarrësit
do të ketë lojëra shpërblyese si
të holla dhe fanella të Kosovës,
por edhe shpërblime të tjera.
Nuk do të mungojë muzika dhe
spektakli i basketbollit 3×3.

Xhaka transferohet në Bayer Leverkusen 
LEVERKUSEN, 6 KORRIK - Mesfushori
shqiptar Granit Xhaka do të jetë
lojtar i ri i Bayer Leverkusenit.
Lajmin e ka dhënë gazetari i
njohur i merkatos, Fabrizio
Romano. Marrëveshja në mes të

lojtarit shqiptar dhe klubit
gjerman është arritur që në maj
dhe tashmë është firmosur
kontrata. Drita jeshile nga Arsenali
erdhi pasi Declan Rice u
transferua te “Topçinjtë”, pasi në

të kundërt Xhaka do të qëndronte
ende tek Arsenali. Mesfushori
shqiptar do të transferohet në një
kampionat që e njeh mirë, siç
është Bundesliga, ku më parë
luajti me Borussia

Monchengladbach. Klubi anglez
do të përfitojë 25 milionë euro nga
transferimi i Xhakës në Gjermani.
Mesfushori shqiptar do të ketë një
kontratë deri në qershor të vitit
2028 me Leverkusenin.

Pas një karriere fantastike dhe me të gjithë trofetë e
mundshëm të fituar, Robert Gjeraj në moshën 39-
vjeçare i ka thënë fund lojës së luajtur të futbollit.
Gjeraj një kohë ishte pjesë edhe e përfaqësueses së
Kosovës dhe lojtar shembull për brezat e rinj. Gjeraj
pritet të jetë pjesë e stafit të trajnerëve në skuadrën
e Lirisë së Prizrenit 

Llapi e rrëmben
Konjufcën nga
Ramiz Sadiku 
Skuadra e Llapit e ka
transferuar nga Ramiz Sadiku
sulmuesin 19-vjeçar Erijon
Konjufca, i cili ka nënshkruar
kontratë katërvjeçare me
skuadrën e drejtuar nga Tahir
Batatina. Konjufca ishte pjesë e
Ramiz Sadikut në edicionin e
fundit me U-19 të këtij ekipi. Ai
ka shkëlqyer dhe ka kontribuar
me 8 gola e 17 asistime.
“Hapësira e mjaftueshme për
talentet dhe mundësia që ua
jep trajneri Tahir Batatina atyre
e kanë shtyrë edhe Konjufcën
që për katër vitet e ardhshme t’i
mbrojë ngjyrat e klubit tonë.
Njëherësh një tjetër arsye me
rëndësi të madhe është edhe
pjesëmarrja e Llapit në Ligën
U-21, pasi që veç se dihet se
garat me këtë ekip nisin në të
njëjtën kohë sikurse garat e
ekipit të parë”, thuhet në
njoftimin e Llapit. Përveç
Ramiz Sadikut, sulmuesi ka
mbrojtur ngjyrat edhe të
Besëlidhjes si dhe Ronit 19.

Nju-Jork, 6 korrik - Periudha e
negociatave në afatin kalimtar të
NBA-s filloi më 1 korrik.
Pavarësisht prej faktit se
marrëveshjet e reja për
transferime ose zgjatje kontratash
nuk do të nënshkruhen zyrtarisht
deri më 6 korrik, akorde verbale
janë mbyllur me vlerë miliona

dollarë. Në katër ditët e para ka
pasur lëvizje të shumta, por disa
prej tyre janë të denja për të hyrë
në historinë e NBA-s. Vetëm në 10
zgjatje kontratash dhe një rinovim
janë shpenzuar 1,815 miliard
dollarë. Një ndikim në këtë shifër
ka pasur shtimi i limitit për rrogat e
basketbollistëve për sezonin

2023/2024. Deri më tani 4 lojtarë
që nuk e kanë statusin e yllit në
parket kanë siguruar kontrata
faraonike. Anthony Edwards do të
përfitojë 260 milionë dollarë për
pesë vjet te Timbewolves. Edhe
Lamelo Ball rinovoi me Hornetsin
për pesë sezone me vlerë 260
milionë dollarë, shifra maksimale

e lejuar nga NBA. Lojtarët po
përfitojnë shifra të
jashtëzakonshme, ndërsa legjenda
e NBA-s, Michael Jordan, për 15
vjet karrierë përfitoi 94 milionë
dollarë, tri herë më pak se nxënësi
i tij. Kontratë të majme ka marrë
edhe Tirese Hellibwerton, që zgjati
kontratën me Pacersin për pesë

vjet me vlerë 260 milionë dollarë.
Ndërsa Desmond Bejn në pesë
vitet e ardhshme me Grizllisin do
të paguhet 207 milionë dollarë.

Lëvizje të shumta brenda katër ditësh në NBA

Cikalleshi rikthehet në Turqi 

Aventura si “sheik” për Sokol Cikalleshin mbyllet me 10 gola
dhe 3 asiste. Sulmuesit kuqezi i përfundoi huazimi në
Arabinë Saudite tek ekipi i Al Khaleej, ndërsa është rikthyer
te Konyaspori, skuadër që ka në pronësi kartonin e tij. Sipas
medieve turke, Cikalleshi nuk pritet të largohet gjatë kësaj
merkato vere, pasi klubi turk e sheh pjesë të projektit për
sezonin e ri. Cikalleshi mund të largohet vetëm nëse vjen
ndonjë ofertë për t’i blerë kartonin, por nuk parashikohet
një tjetër huazim.

Al-Khelaifi, Mbappes: Rinovo ose largohu

Presidenti i Paris Saint-Germainit, Nasser Al-Khelaifi, i ka
dhënë dy javë kohë Kylian Mbapes që të rinovojë kontratën
ose të largohet nga klubi. Sipas tij, largimi i futbollistit më të
mirë në botë me parametra zero do të ishte humbje e
madhe për klubin. “Nuk mund të humbasim falas lojtarin
më të mirë në botë. Jam shumë i zhgënjyer, por nëse
dëshiron të largohet porta është e hapur. I jap maksimumi 2
javë për të vendosur. Largimi i tij me kosto zero do të ishte
një humbje e madhe për klubin. Klubi është më i madh se
kushdo, askush nuk është mbi klubin, madje as unë”, u
shpreh Al Khelaifi.

Enkilejda Cara shpallet kampione e
trefishtë e kontinentit

Në Chisinau të Moldavisë po zhvillohet Kampionati
Evropian i Peshëngritjes për moshat, një event ku marrin
pjesë edhe disa shtangista të rinj nga Shqipëria. Njëra prej
tyre, Enkileda Carja, ka shkëlqyer në peshën 59 kg, duke u
shpallur kampione e trefishtë e Europës dhe mori tri
medalje ari. Në stilin e shkëputjes ajo u shpall kampione me
84 kg, duke dominuar në pedanë. Ajo nuk zhgënjeu edhe në
stilin e shtytjes, ku ngriti 10 0kg, duke u renditur sërish në
vendin e parë. Për pasojë, shtangistja nga Elbasani fitoi të
artën edhe në dy gara me 184 kg në total. Jo vetëm medalje
për shtangisten kuqezi, por edhe rekorde të reja në këtë
kategori moshe, duke e bërë Enkeleda Carja një pretendente
për medalje edhe në të ardhmen. Një hop i madh për
shtangisten që stërvitet nga Eglantina Kalemi, që vjet mori
tri medalje të bronzta në Evropian, ndërsa këtë vit tri
medalje të arta.  

Interi refuzon ofertën e Unitedit për
Onanën 

Manchester Unitedi ka bërë një ofertë prej 45 milionë
eurosh për t’i fituar shërbimet e portierit kamerunas Andre
Onana, por Interi e ka refuzuar duke theksuar se duhen 60
milionë euro. “Sky Sport Italia” dhe “La Gazzetta dello Sport”
pretendojnë se “Djajtë e Kuq” kanë bërë një ofertë prej 40-45
milionë eurosh për të firmosur me portierin e njohur. Interi
ka vendosur që të mos pranojë më pak se 60 milionë euro
për Andre Onana. Unitedi ka 15 ditë kohë për t’i bindur
zikaltrit, pasi Interi ka bërë të qartë se pas datës 20 korrik
nuk do t’i dëgjojë më ofertat për portierin.

SHKURT 

Paris Saint-Germain e ka
paraqitur transferimin e ri
Milan Skriniar. Mbrojtësi
sllovak ka nënshkruar për
skuadrën franceze për
pesë sezonet e ardhshme.

Skriniar arriti marrëveshje
me PSG-në në janar të
këtij viti, ndërsa të enjten
është bërë edhe
zyrtarizimi. Me Interin ai
bëri 246 paraqitje për

“Nerazzurrët” në pesë
sezone (10 gola) dhe
kryesoi listën e tij duke
fituar kampionatin italian
(2021), Kupën e Italisë
(2022 dhe 2023) dhe

Superkupën e Italisë (2021
dhe 2022). Skriniar tashmë
ka 60 ndeshje me vendin e
tij, kurse është vetëm 28
vjeç. “Jam shumë i lumtur
që jam pjesë e këtij klubi të

mrekullueshëm. PSG-ja
është një nga klubet më të
forta në botë me lojtarë të
klasës botërore dhe tifozë
fantastikë”, ishin fjalët e tij
të para si parisien.

Skriniari paraqitet te PSG-ja 

MALLORCA, 6 KORRIK - Vedat Muriqi
është “ylli” i Mallorcas, teksa në
sezonin që u mbyll u shpall
shënuesi më i mirë i skuadrës me
15 gola të realizuara. Sulmuesi nga
Prizreni është idhulli i ri i tifozëve,
që i kanë vënë nofkën “Pirati”. 29-
vjeçarit i pëlqen ky emër e shpesh
e kemi parë të festojë duke
mbuluar njërin sy, si një pirat i
vërtetë. Sulmuesi ka gjetur
habitatin e tij të preferuar në
Spanjë, pasi në sezonin e shkuar
bëri mjaft mirë, duke regjistruar
një nga sezonet më të mira të
karrierës. Shtatlarti ka arritur të
fitojë plot 199 duele ajrore. Askush
nuk ka mundur të bëjë më mirë se
sulmuesi i Kosovës, i cili në la Liga
arriti që të renditej dhe si shënuesi
i katërt më i mirë, pas Robert
Lewandowskit, Karim Benzemasë
dhe Joselu. Muriqi e ndihmoi
Mallorcan të renditej në vendin e
9 dhe trajneri Aguirre e ka

vlerësuar maksimalisht lojtarin
nga Prizreni, pasi ishte insistimi i
teknikut meksikan që skuadra
spanjolle ta blinte përfundimisht
kartonin e Muriqit nga Lazio,

raporton “Supersport”.
Pavarësisht prej ofertave, pritet që
dhe në sezonin e ri Muriqi të jetë
pika e referimit në majën e sulmit
të Mallorcas.

Muriqi, rekordmen në La Liga

MILANO, 6 KORRIK - Janë bërë të
ditura dëshirat e fundit të Silvio
Berlusconit, i cili u nda nga jeta
më 12 qershor. Të mërkurën është
hapur testamenti i “Kavalierit” për
ndarjen e pasurisë mes
trashëgimtarëve. Akti u lexua për
herë të parë para disa
dëshmitarëve, më pas para
fëmijëve të tyre Pier Silvio, Marina,
Barbara, Eleonora dhe Luigi, duke
zbuluar ndarjen e pasurive. Pjesa

më e madhe e “Fininvest” do t’i
shkojë Pier Silvio dhe Marina
Berlusconit, të cilët marrin së
bashku 53 % të grupit. Një shënim
nga Marina Berlusconi saktëson
se asnjë nga vëllezërit nuk ka
“kontroll të vetëm” të pronës. Në
fakt “Marina, Pier Silvio, Barbara,
Eleonora dhe Luigi Berlusconi,
pasi kanë marrë leximin e
testamentit të babait të tyre, Silvio
Berlusconi, informojnë se ato

tregojnë se asnjë person i vetëm
nuk do të ketë kontroll indirekt të
vetmuar mbi ‘Fininvest’, të
drejtuar më parë nga vetë babai”.
Sa i përket vëllait të Silvio
Berlusconit, Paolo, dhe partneres
së tij Marta Fascino, secili morën
një trashëgimi prej 100 milionë
eurosh. Në vend të kësaj, një
trashëgimi prej 30 milionësh
është rezervuar për Marcello
Dell’Utri.

Hapet testamenti i Berlusconit,
kështu ndahet pasuria e 
ish-presidentit historik të Milanit

NJOFTIM

Njoftojmë të gjithë klientët se Shoqëria me Përgjegjësi të
Kufizuar “ON Architecture” SH.P.K. ka marrë vendim të
shuajë biznesin me nrb. 811418187 dhe ka caktuar
likuidatorin për zhvillimin e procedurës së Likuidimit.
Njoftohen të gjithë klientët që kanë raporte Kreditore -
Debitorë në këtë korporatë që të paraqiten në afatin 30
ditor nga data e shpalljes në gazetë. 

OBAVESTENJE

Obavestavanje se svi klienti da drustvo sa “ON
Architecture” D.O.O. donelo odluku o prestani rada sa nrb.
811418187 ujedno imenovao Likvidatora o sprovodjenju
postupka likfidacije. Obavestavaju se svi klienti koji imaju
obaveze i potrazivanja u navedenoj firmi, da se jave u roku
od 30 dana od dana objavljivanja o novine. 

ANNOUNCEMENT

We inform al customers that the limited liability “ON
Architecture” L.L.Chas come to the decision to quit its
business: 811418187 the company has appointet a
liquidator wsho is going to oversee the liquidator process.
All clients who have the mortgager – mortgage accounts in
this company are kindly request to show up within 30 days
starting from the day of newspaper announcement-
publication. 

- Imer Luzhnica shpall të pavlefshme
diplomën e shkollës së mesme
“Xhevded Doda” Prishtinë.

- Riad Musa nga Gjakova shpall të
pavlefshme diplomën e Gjimnazit
“Hajdar Dushi” Gjakovë.

- Rinor Musa nga Gjakova shpall të
pavlefshme diplomën e Gjimnazit
Hajdar Dushi” Gjakovë.

- Krist Pnishi nga Gjakova shpall të
pavlefshme diplomën e sh.m.
Teknike “Nexhmedin Nixha” Gjakovë.

- Serdon Ademaj nga Gjakova shpall
të pavlefshme dëftesat e kl.VI-IX
sh.f.m.u. “Mazllom Këpuska”
Gjakovë.

- Taulant Mejzini  nga Gjakova shpall
të pavlefshme diplomën e Gjimnazit “
Hjadar Dushi” Gjakovë.

- Daut Rexhaj  nga Gramaqel KK
Decan  Gjakova shpall të pavlefshme
diplomën e sh.m. Teknike “
Nexhmedin Nixha” Gjakovë.

- Vëllaznim Rraci nga Gjakova shpall
të pavlefshme diplomën e sh.m.
teknike “Nexhmedin Nixha” Gjakovë.

- Daut Husi nga Gjakova shpall të
pavlefshme diplomën e sh.m.
Teknike “Nexhmedin Nixha” Gjakovë.

- Altin Kamberi nga Gjakova shpall të
pavlefshme diplomën e Gjimnazit
“Hajdar Dushi” Gjakovë.

- Nexhat Meholli, shpall te
pavlefshme dëftesat e shkollës fillore
“TREPCA”.

Leutrim Shehi shpall te pavlefshme 1
dëftesë dhe diplomën QK "11 Marsi"
Prizren.

- Erkan Gashi shpall te pavlefshme
diplomën QK "11 Marsi" Prizren. 

- Bekim Hoti shpall te pavlefshme 4
dëftesa dhe diplomën QK "11 Marsi"
Prizren.

- Lëshoj lokalin më qira. Lokali është i
pasitur më të gjitha kushtet përcjellëse.
Lokali gjendet në lagjen e Boshnjakëve
në Mitrovicë. Për informata më të
hollësishme mund të na kontaktoni në
këtë numër të telefonit:049-392-275 

- Lëshoj banesë me qira në Lagjen
Dardania afër "Bill Clintonit", kati tretë,
banesa posedon të gjitha kushtet
elementare, dy dhoma, kuzhinë e
veçanet me pamje nga parku me çmim
sipas marrëveshjes tel: 045-891-338
ose 049-616-139.

>> SHPALLJE TË VOGLA <<

P R I S H T I N Ë

